
SERVIZZ TA’ BENESSRI F’DAR MANRESA

Id-Djocesi ta’ Ghawdex, b’kollaborazzjoni mal-Caritas (Ghawdex), qed toffri servizz gdid ta’
benessri (wellbeing) f"Dar Manresa, il-Belt Victoria, Ghawdex. Dan is-servizz huwa mahsub
partikolarment ghal persuni li ghaddejjin, jew li ghaddew, minn sfidi marbuta mas-sahha
mentali, kif ukoll ghal persuni li jhossuhom wahedhom.

Is-servizz gdid tnieda dan l-ahhar wara li nhasset il-htiega li jinholoq spazju sigur, akkoljenti
u ta’ sapport ghal kull min ghandu ghal qalbu I-benessri tieghu, jixtieq jaghmel hbieb godda u
jippartecipa f attivitajiet edukattivi, soc¢jali u kulturali. Is-servizz joffri opportunitajiet biex il-
partecipanti jqattghu hin fil-kumpanija ta’ ohrajn, jagsmu l-esperjenzi taghhom, jiskopru
interessi komuni u jsahhu s-sens ta’ appartenenza fil-komunita. L-ghan huwa li jitrawmu
rispett u ghajnuna rec¢iproka, filwaqt li kull persuna thossha milqugha, mismugha u
apprezzata.

L-attivitajiet jinkludu arti, muzika, xoghol kreattiv, tisjir, ezer¢izzju, mixjiet, gardinagg,
sessjonijiet ta’ rilassament, u taghlim ta’ hiliet utli ghall-hajja ta’ kuljum, kif ukoll hargiet u
attivitajiet fil-komunita. Kull min jattendi jkun imheggeg jippartecipa skont l-interessi, il-
hiliet u l-pass tieghu, f’ambjent li jsahhah il-benessri u l-kuntatt so¢jali. Is-servizz jitmexxa
mill-professjonista Jeanette Falzon, li tilga’ u takkumpanja lill-partecipanti u theggighom
Jizviluppaw il-kapacitajiet taghhom.

Dan is-servizz ikun miftuh it-Tnejn u t-Tlieta mill-11.30am sal-4.30pm, u I-Erbgha u I-Hamis
mis-7.30am san-12.30pm. Dawk 1i jixtiequ jaghmlu uzu minnu jistghu jéemplu 1-Caritas
(Ghawdex) fuq 21551723 jew 79771723.

Matul dan ix-xahar ta’ Ottubru, il-Papa Ljun XIV qed jistieden lill-Insara kollha biex
jissiehbu fl-intenzjoni tat-talb tieghu ghall-persuni li qed jaffac¢jaw sfidi ta’ sahha mentali u
ghall-ministeru tas-sahha mentali.



